
79,325 96,500

नीमच । ग्राम कनावटी नीमच 
स्थित ज्ञानोदय मल्टी स्पेशिलिटी 
हॉस्पिटल में गणतंत्र दिवस 
समारोह बड़ी धूमधाम से मना। 
उक्त अवसर पर शुभ प्रभात मित्र 
मण्डल के संयोजक एवं वरिष्ठ 
समाज सेवी शिव माहेश्वरी ने 
झंडावंदन किया। अतिथि स्वागत 
एवं उद्बोधन चेयरमैन अनिल 
चौरसिया ने दिया।

इस अवसर पर शिव माहेश्वरी 
ने कहा कि हमें स्वतंत्रता सैनानियों 
के बलिदान को याद रखना 
चाहिए और अपने संविधान में 
वर्णित अधिकारों के साथ कर्तव्य 
को भी याद रखना चाहिए। इस 
अवसर पर हॉस्पिटल के डॉक्टर्स, 
नर्सिंग स्टॉफ, एडमिन स्टॉफ, 
एच.के स्टॉफ सहित बड़ी संख्या 

में स्वजन उपस्थित थे। कार्यक्रम 
का संचालन चन्द्रभान सिंह ने 

किया आभार डॉ. मोहिन्दर पाल 
ने माना।

ज्ञानोदय मल्टी स्पेशिलिटी 
हॉस्पिटल में मना गणतंत्र दिवस

नीमच 28 जनवरी (निप्र)। 
जिला स्तरीय उत्कृष्ट विद्यालयों 
एवं विकासखण्ड स्तरीय मॉडल 
स्कूलों में सत्र 2025-26 में 
कक्षा 9वीं में प्रवेश हेतु प्रक्रिया 
16 जनवरी से प्रारंभ की गई हैं। 
आवेदन करने की अंतिम तिथि 
10 फरवरी हैं। राज्य ओपन 
बोर्ड के द्वारा प्रवेश हेतु प्रतिवर्ष 
चयन परीक्षा का आयोजन किया 
जाता हैं। आवेदक एम.पी.
ऑनलाईन के माध्यम से चयन 
परीक्षा हेतु आवेदन प्रस्तुत करेंगे। 
चयन परीक्षा शुल्क 200 रूपये 
निर्धारित है, जिसे ऑनलाईन 
आवेदन पत्र भरते समय जमा 
करना हैं। चयन परीक्षा की तिथि 
8 मार्च 2025 सम्भावित हैं ।

जिला शिक्षा अधिकारी 
एस.एम.मांगरिया ने बताया, कि 
उक्त चयन परीक्षा के माध्यम 
से चयनित विद्यार्थियों को जिला 
स्तर पर संचालित शासकीय 
उत्कृष्ट उ.मा.वि. तथा मॉडल 
स्कूलों में प्रवेश प्राप्त कर, 
अध्ययन का अवसर प्राप्त होता 
है। 

स्कूल शिक्षा विभाग द्वारा 
उत्कृष्ट विद्यालयों एवं मॉडल 
विद्यालयों में बेहतर व्यवस्थाएं 
प्रदान की गई हैं। जिले के अधिक 
से अधिक विद्यार्थियों को इस हेतु 
आवेदन प्रस्तुत कर चयन परीक्षा 
में शामिल होने का आगृह जिला 
शिक्षा अधिकारी श्री मांगरिया ने 
किया हैं।

नीमच 28 जनवरी (िनप्र)। 
जिले की सभी आंगनवाड़ी केंद्रों 
को सक्षम आंगनवाड़ी बनाने और 
उन्हें अपग्रेड करवाने के लिए 
कार्ययोजना तैयार कर, प्रस्तुत 
करें। यह निर्देश कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में केंद्र सरकार 
द्वारा संचालित 11 महत्वपूर्ण 
योजनाओं के क्रियान्वयन की प्रगति 
की समीक्षा के दौरान संबंधित 
जिला अधिकारियों को दिए। बैठक 
में एडीएम श्रीमती लक्ष्मी गामड़, 
जिला पंचायत सीईओ अरविंद 
डामोर, सभी एसडीएम एवं जिला 
अधिकारी उपस्थित थे। 

बैठक में कलेक्टर ने केंद्र 

सरकार द्वारा संचालित 11 
फ्लेगशिप योजनाओं के तहत 
अधिकाधिक हितग्राहियों को 
लाभांवित करने का लक्ष्य तय कर, 

कार्यवाही करने के निर्देश संबंधित 
जिला अधिकारियों को दिए। उन्होंने 
पीएम सूर्य घर योजना के तहत 
अधिकाधिक लोगो को प्रेरित कर, 

सौलर पैनल लगवाने के निर्देश भी 
दिए। 

बैठक में कलेक्टर ने सीएम 
हेल्पलाईन शिकायतों के निराकरण 

की समीक्षा में कहा, कि सभी 
जिला अधिकारियों ने अच्छा कार्य 
किया है। इसके लिए सभी बधाई 
के पात्र है। उन्होने कहा, कि सभी 
विभाग अभी से सीएम हेल्पलाईन 
शिकायतों का निराकरण प्रारंभ कर 
दें। चालू माह की शिकायतें एवं 
पुरानी शिकायतों का भी संतुष्टी के 
साथ निराकरण करवाए। कलेक्टर 
ने 100 दिवस की समाधान 
ऑनलाईन में दर्ज शिकायतों को 
प्राथमिकता से निराकृत करने के 
निर्देश दिए। उन्होंने सभी एल-1 
अधिकारियों को अपने स्तर पर ही 
प्राप्त शिकायतों का संतुष्टी के साथ 
निराकरण दर्ज करवाकर, शिकायतें 
बंद करवाने के निर्देश दिए।

जिले की सभी आगनवाड़ियों को सक्षम बनाने की कार्य योजना तैयार करें- चंद्रा
कलेक्टर ने समय सीमा पत्रों के निराकरण की समीक्षा बैठक में दिए निर्देश

उत्कृष्ट विद्यालय एवं मॉडल स्कूल में 
प्रवेश चयन परीक्षा के माध्यम से होंगे

मंदसौर। हाल ही में बिगड़ते 
खानपान और दिनचर्या के कारण 
महावारी में समस्या सहित अन्य 
महिला संबंधित रोगों से महिलाएं 
ग्रसित हो रही है। इसको लेकर 
निशुल्क शिविर का आयोजन 
किया जा रहा है। जिसमें महिलाओं 
को निशुल्क परामर्श और उपचार 
किया जाएगा। इस संबंध में 
जानकारी देते हुए गायनाक्लॉजिस्ट 
डॉ धवल बक्षी ने बताया कि 31 

जनवरी को नयापुरा रोड स्थित 
शिशु रोग विशेषज्ञ डॉ एसएम जैन 
के क्लीनिक पर निशुल्क शिविर 
का आयोजन किया जाएगा। 

इस शिविर में विशेषकर 
निसंतान दंपती को भी निशुल्क 
परामर्श और उपचार संबंधित 
सलाह दी जाएगी। इसके अलावा 
महिलाओं में महावारी के समय 
होने वाली दिक्कतों का भी उपचार 
किया जाएगा।

निःशुल्क शिविर 31 को, महिला 
समस्या रोगों का होगा उपचार

नीमच 28 जनवरी (िनप्र)। 
एसडीएम नीमच डॉ.ममता खेड़े 
ने बताया,कि संयुक्त तहसील 
भवन कार्यालय नीमच के मिटिंग 
हॉल में आज 29 जनवरी 2025 
को सायं 4 बजे विकसित भारत 
2047 विजन डॉक्यूमेंट के संबंध 
में नागरिकों की आकांक्षाओं, 
विचारों और प्राथमिकताओं पर 
चर्चा कर प्रारूप तैयार किया 
जाना है। विकसित भारत 2047 
विजन डॉक्यूमेंट के संबंध में 
चर्चा के लिए एसडीएम ने नीमच 
के पत्रकारगणों, मीडियाकर्मियों 
से इस जनसंवाद कार्यक्रम में 

नगरीय निकायों और ग्राम पंचायतों 
में जनसंवाद कार्यक्रम आज
विजन डाक्यूमेंट पर चर्चा के लिए जनसंवाद

नीमच के चार युवकों की हादसे में मौत, ट्रेलर में सोते समय गिरा 
लोहे का सामान, घटना से पहले वीडियो बनाकर किया पोस्ट

नीमच 29 जनवरी (निप्र)। 
महाराष्ट्र में हुए एक हादसे में 
नीमच जिले के एक परिवार की 
खुशियां छीन लीं। कर्नाटक से 
कंबल बेचकर लौट रहे बंजारा 
समाज के एक ही परिवार के चार 
युवकों की महाराष्ट्र के छत्रपति 
संभाजी नगर जिले में दर्दनाक मौत 
हो गई।

चारों आपस में रिश्ते में भाई 
लगते हैं। उन्होंने दुर्घटना से उसी 
ट्रेलर में वीडियो भी बनाया था 
जिसमें ये हादसा हुआ। मृतकों की 
पहचान दीवान बंजारा (28), 
निर्मल बंजारा (19), विजय 
बंजारा (19) और विक्रम बंजारा 
(18) के रूप में हुई है।

ऐसे हुई घटना - घटना 
सोमवार देर रात की है। युवक 
अक्टूबर में कर्नाटक गए थे और 
तीन महीने बाद घर लौट रहे थे। 
रास्ते में उन्होंने नीमच जा रहे एक 

ट्रेलर से लिफ्ट ली। ट्रेलर में लोहे 
का भारी सामान लदा था। युवकों 
ने अपनी बाइक और सामान ट्रेलर 
में रख लिया और खुद ट्रेलर के 
अगले हिस्से में बिस्तर लगाकर 
लेट गए।

रात 11 से 12 बजे के बीच 
अचानक ट्रेलर में सामान को 
बांधने वाला बेल्ट टूट गया। इससे 
लोहे का भारी सामान युवकों पर 
गिर गया। सामान के नीचे दबने 

से चारों की मौके पर ही मौत हो 
गई। घटना की सूचना मिलते ही 
खड़ावदा गांव में मातम छा गया। 
कुकड़ेश्वर थाना पुलिस मामले की 
जांच कर रही है।

केबिन में बैठा साथ बचा 
- मृतकों के एक साथ अनिल 
पिता पप्पू लाल जो कि ड्राइवर के 
साथ केबिन में बैठा होने के कारण 
बच गया। घटना के समय चारो 
युवक ट्राले में सोए हुए थे। घटना 

महाराष्ट्र के छत्रपति संभाजीनगर 
ओर तुकी नगर के बीच जंगल की 
बताई जा रही है।

अचानक हुए इस दर्दनाक 
घटना से परिजन ओर ग्रामीणों के 
साथ क्षेत्र ओर बंजारा समाज में 
शोक की लहर छा गई है। घटना 
की जानकारी मिलते ही परिजन 
संभाजी नगर के लिए रवाना हो 
गए हैं। जहां सभी युवकों के शव 
का पोस्टमॉर्टम किया जाएगा और 

उसके बाद उन्हें परिजनों को सौंप 
दिया जाएगा।

ट्रेलर में बनाया मौत से 
पहले वीडियो - जिस ट्रेलर में 
युवक हादसे का शिकार हुए हैं। 
उस ट्रेलर में युवकों ने मौत से 
कुछ घंटे पहले बनाया गया। एक 
वीडियो भी सामने आया है। जिसमें 
युवक डांस करते हुए दिखाई दे रहे 
हैं और पीछे लोहे का भारी सामान 
रखा हुआ है।

ओबीसी रिजर्वेशन पर मप्र हाईकोर्ट का बड़ा फैसला, 
27% मिलेगा आरक्षण, 87:13 का फार्मूला रद्द

जबलपुर 28 जनवरी 
(एजेंसी)। हाई कोर्ट के मुख्य 
न्यायाधीश सुरेश कुमार कैत व 
न्यायमूर्ति विवेक जैन की युगलपीठ 
ने यूथ फॉर इक्वलिटी की वह 
याचिका मंगवार को निरस्त कर दी, 
पूर्व में जिसकी सुनवाई करते हुए 
87 : 13 का फार्मूला तैयार किया 
गया था।

इसी के साथ राज्य में 27 
प्रतिशत ओबीसी आरक्षण का 
रास्ता साफ हो गया है। भर्तियों में 
13 प्रतिशत होल्ड पर भी अनहोल्ड 
किए जाने का पथ प्रशस्त हो गया 
है। साथ ही ओबीसी आरक्षण को 
लेकर लंबे समय से चले आ रहे 
विवाद का भी पटाक्षेप हो गया है।

87 : 13 का फार्मूले के 
कारण शेष पदों पर लंबित 
थी भर्तियां - वरिष्ठ अधिवक्ता 
रामेश्वर सिंह ठाकुर ने बताया कि 
महाधिवक्ता के अभिमत के कारण 
चार अगस्त, 2023 को हाई कोर्ट 

ने समस्त भर्तियों में 87 : 13 का 
फार्मूला लागू किया था। हाईकोर्ट 
का यह आदेश राज्य में आरक्षण से 
संबंधित विवाद को समाप्त करने 
और भर्ती प्रक्रिया को सुचारु रुप 
से शुरु करने के लिए एक अहम 
कदम है।

इससे सरकार को आरक्षण 
नीति के तहत काम करने की 
स्पष्टता मिलेगी और भर्ती प्रक्रिया 
में पारदर्शिता और निष्पक्षता को 
बढ़ावा मिलेगा। साथ ही प्रदेश 
में रुकी हुई सभी भर्तियों को 
अनहोल्ड करने का रास्ता साफ 
हो गया है।

सरकार अब ओबीसी आरक्षण 
के तहत 27 प्रतिशत आरक्षण लागू 
करते हुए भर्तियों को तेजी से आगे 
बढ़ा सकती है। इससे ओबीसी 
वर्ग के उम्मीदवारों को बड़ा लाभ 
मिलेगा, जो लंबे समय से अपने 
अधिकारों के लिए संघर्ष कर रहे 
थे।

27 प्रतिशत ओबीसी 
आरक्षण को चुनौती दी गई थी 
- यूथ फार इक्वलिटी द्वारा दायर 
याचिका में 27 प्रतिशत ओबीसी 
आरक्षण को चुनौती दी गई थी। 
याचिकाकर्ताओं का तर्क था कि यह 
आरक्षण संविधान के प्रविधानों का 
उल्लंघन करता है और समानता 
के अधिकार को प्रभावित करता है। 
हाई कोर्ट ने इस तर्क को खारिज 
करते हुए याचिका को अस्वीकार 
कर दिया। हाई कोर्ट ने मंगलवार 
के आदेश में चार अगस्त, 2023 
के आदेश को रद्द कर दिया और 
स्पष्ट किया कि ओबीसी आरक्षण 
को लेकर कोई बाधा नहीं है। कोर्ट 
के इस फैसले के बाद राज्य में 
रुकी हुई सभी भर्तियों को फिर 
से शुरु करने का रास्ता साफ हो 
गया है। इस फैसले से उन लाखों 
उम्मीदवारों को राहत मिलेगी, 
जिनकी भर्तियां कोर्ट के आदेश के 
चलते होल्ड पर थीं।

भोपाल 28 जनवरी (एजेंसी)। 
एमपी कैडर के आईएएस और 
लेखक नियाज खान ने अब 
नस्लभेद के खिलाफ मोर्चा खोला 
है। खान ने ट्वीट के जरिए कहा 
है कि गोरे देशों में अश्वेत लेखकों 
के साहित्य की कदर नहीं की जाती 
है। अश्वेत होना अंग्रेजी साहित्य में 
बहुत बड़ी बाधा है। उन्होंने सवाल 
उठाया है कि क्या काला रंग होना 
या अश्वेत होना अंग्रेज़ी साहित्य में 
अंतरराष्ट्रीय मुकाम हासिल करने 

में बाधक होना 
चाहिए?

मंगलवार को 
सोशल मीडिया 
प्लेटफार्म एक्स पर 
किए ट्वीट में कई 
नॉवेल लिख चुके 
आईएएस अफसर 
निया खान ने लिखा, 
मैंने गोरे देशों में 
कई बुक भेजी पर अश्वेत होने 
के कारण वहां मेरे साहित्य की 

एमपी कैडर के IAS नियाज खान का नस्लभेद पर हमला...

क्या अश्वेत होना अंग्रेजी साहित्य में अंतरराष्ट्रीय 
मुकाम हासिल करने में बाधक होना चाहिए..?

कदर नहीं हुई। मैंने 
4 अंतरराष्ट्रीय नॉवेल 
लिखे पर कोई भी 
अंतरराष्ट्रीय मुकाम 
हासिल नहीं कर 
पाया। गोरों के देश में 
सिर्फ उन गिने-चुने 
अश्वेत लेखकों को 
ही सफलता मिली, 
जो वहां जाकर रहे। 

खान ने लिखा कि अश्वेत होना 
अंग्रेजी साहित्य में बहुत बड़ी 
बाधा है। हम बहुत अच्छा लिखें 
पर अश्वेत होने के कारण हमारी 
किताबें गोरे न देखें, ये कहां का 
न्याय है? मुझे दुःख है कि अश्वेत 
होने के कारण अंग्रेजी नॉवेल 
लिखने पर मेरी 14 साल की कड़ी 
मेहनत बेकार गई।

पाकिस्तानी विचारक की 
सराहना - आईएएस खान ने 
एक अन्य ट्वीट में पाकिस्तानी 
विचारक और फिजिक्स के नामी 
प्रोफेसर परवेज हुदभाय के भारत 
के ब्राह्मणों की सराहना करने वाले 
बयान की तारीफ की है। खान 
ने लिखा है कि ब्राह्मण का सत्य 
हमेशा रहेगा। पाकिस्तान के इस 

विचारक ने ब्राह्मणों की तारीफ की 
है। मैं भी उनसे सहमत हूं। खान ने 
लिखा कि ब्राह्मण की सबसे बड़ी 
ताकत उनकी तेज बुद्धि और तर्क 
शक्ति रही है और इसलिए मुस्लिम 
साम्राज्य में भी उन्होंने बड़ा ओहदा 
हासिल किया। आप से अपेक्षित 
है कि समाज को अंधविश्वास 
से बचाएं, संस्कृति की रक्षा करें। 
जहां हैं, वहां मार्गदर्शक की भूमिका 
निभाएं। हीन भावना से कभी ग्रसित 
ना हों। गौरतलब है कि पाकिस्तानी 
विचारक और फिजिक्स के नामी 
प्रोफेसर परवेज हुदभाय ने भारत 
की शिक्षा व्यवस्था की तारीफ 
करते हुए पिछले दिनों कहा था कि 
हिंदुस्तान के प्राचीन इतिहास में 
ब्राह्मणों का खास फोकस गणित 
पर रहा है।

धर्म को प्रकृति और 
पर्यावरण से जोड़ने का काम 
सिर्फ भारत में - एक अन्य ट्वीट 
में आईएएस खान ने लिखा है कि 
धर्म को प्रकृति और पर्यावरण से 
जोड़ने का काम विश्व में केवल 
भारत ने ही किया था। चारों वेद 
प्रकृति रक्षा की बात करते हैं। 
अन्य धर्मों के धर्म ग्रंथों में प्रकृति 
की रक्षा का ज़िक्र कम ही मिलता 
है। इसलिए हिंदुओं को गर्व होना 
चाहिए कि वे सबसे बड़े पर्यावरण 
और धरती मां के रक्षक हैं।

डॉ. मोहन यादव ने जापान में किया रोड शो, निवेशकों 
के साथ हुआ "इंटरेक्टिव सेशन ऑन इन्वेस्टमेंट’

भोपाल 28 जनवरी । ग्लोबल 
इन्वेस्टर्स समिट में निवेशकों को 
आमंत्रण देने जापान पहुंचे मुख्यमंत्री 
डॉ. मोहन यादव भारतीय दूतावास में 
‘इंटरेक्टिव सेशन ऑन इन्वेस्टमेंट’ 
कार्यक्रम में शामिल हुए। इस सेशन 
में उन्होंने कहा कि जापान का प्राचीन 
काल से आधुनिक काल तक बहुत 
समृद्ध इतिहास रहा। जापान की 
उद्यमशीलता को नमन करता हूं 
जिसकी बदौलत आज जापान की 
विश्व के सामने अलग पहचान है।

जापान गौतम बुद्ध की हजारों 

साल पुरानी परंपरा 
के साथ भारत 
से जुड़ा हुआ है। 
जो आज विशिष्ट 
जीवन शैली और 
औद्योगिक शैली के 
साथ आर्थिक शक्ति 
से संपन्न पाने वाला 
देश है।

मध्य प्रदेश से 
जापान को 92.8 
मिलियन डॉलर के उत्पाद का 
निर्यात - अपने संबोधन में सीएम 

उपस्थित होने का आगृह किया 
है। साथ ही नीमच के विभिन्न 
क्लबों, व्यापारी संगठनों, 
स्वयंसेवी संस्थाओं, सामाजिक 
संस्थाओं के अध्यक्षों से भी उक्त 
कार्यक्रम में उपस्थित होने का 
आगृह किया है। 

डॉ. यादव ने कहा 
कि मध्यप्रदेश के 
साथ भी जापान के 
व्यावसायिक दृष्टि 
से मजबूत संबंध 
है। मध्यप्रदेश से 
आज जापान को 
ए ल ्युमिनि     य म , 
कार्बनिक रसायन, 
बॉयलर, मशीनरी, 
फ ार्मास्युटि        कल 

उत्पाद समेत कई वस्तुओं का 
निर्यात किया जा रहा है। 2023-24 
में मध्य प्रदेश से जापान को 92.8 
मिलियन डॉलर का निर्यात किया 
गया। साथ ही मध्यप्रदेश में जापान 
के मैन्युफैक्चरर से जुड़े कई उद्योग 
संचालित हो रहे हैं ।

तेजी से बढ़ी मध्य प्रदेश 
की अर्थव्यवस्था - मुख्यमंत्री 
डॉ मोहन यादव ने बताया कि मध्य 
प्रदेश की अर्थव्यवस्था एक दशक 
में तीन गुना बढ़ी है जिसे पांच साल 
में दोगुना करने का लक्ष्य रखा है। 
पूंजीगत समेत सरकारी व्यय 19 
प्रतिशत तक बढ़ा है जो राज्य की 

उन्नति का द्योतक है। समग्र रूप से 
करीब 65 हजार करोड़ का निर्यात 
किया है।

नई निवेश नीति से वैश्विक 
निवेशक आकर्षित - उन्होंने कहा 
कि विश्व के कई देशों के निवेशकों 
की मध्यप्रदेश के प्रति रुचि बढ़ी 
है। हमारी सरकार एनर्जी सेक्टर, 
माइनिंग, एजुकेशन, MSME समेत 
कई सेक्टर के लिए नई पॉलिसी बना 
रही है जिससे निवेश के लिए अनुकूल 
माहौल बना। उन्होंने निवेशकों को 
भरोसा दिलाया कि नीति से अलग 
भी अगर निवेशक कोई बदलाव और 
सुविधा चाहेंगे तो सरकार खुले मन 
से उन्हें मदद करेगी।

इन सेक्टर में निवेश की 
अपार संभावनाएं - मुख्यमंत्री डॉ 
मोहन यादव ने कहा कि लॉजिस्टिक, 
गारमेंट, खाद्य प्रसंस्करण, ईवी, 
आईटी के क्षेत्र में हमारी पॉलिसी 
बड़े निवेशकों को आकर्षित कर 
रही है। मध्यप्रदेश की अच्छी नीति 
और नीयत के बलबूते सभी तरफ से 
व्यावसायिक गतिविधियों को बढ़ाने 
के लिए प्रोत्साहन मिल रहा है।

मालवा फर्स्ट

नीमच 28 जनवरी (िनप्र)। 
अपर कलेक्टर श्रीमती लक्ष्मी 
गामड़ ने मंगलवार को कलेक्टोरेट 
सभाकक्ष नीमच में जनसुनवाई 
करते हुए 65 आवेदकों की 
सुनी समस्याएं और उनका 
निराकरण करने के निर्देश संबंधित 
अधिकारियों को दिए। 

जनसुनवाई में जिला पंचायत 
सीईओ अरविंद डामोर, संयुक्त 
कलेक्टर सुश्री प्रीती संघवी, 
एसडीएम डॉ.ममता खेड़े, राजेश 
शाह, डिप्टी कलेक्टर सुश्री किरण 

आंजना एवं जिला अधिकारी 
उपस्थित थे।

जनसुनवाई में ग्वालटोली के 
ताराचंद, मुकेश ग्वाला, मेलकी 
मेवाड़ की देऊबाई, मुलचंद मार्ग 
नीमच के विजय, विमल, सीमा 
राजोरा, मेलानखेडा के मदनलाल 
भाट, उपरेड़ा के मुकेश, बंगला 
नंबर 19 के विनोद कुमार शर्मा, 
अल्हेड़ की शांतिबाई, माधवगंज 
मोहल्ला नीमच सिटी की नन्दुबाई, 
नीमच की मीरा मराठा, हनुमंतिया 
रावजी के बंशीलाल, बामनबर्डी 

की कंचनबाई मेघवाल, डीकेन 
के जगन्नाथ, पिपलोन के विनोद, 
नीमच सिटी की लक्ष्मी यादव, 
ढाबा की पूजा जाटव, बोरखेडी 
तालाब के धीरज, हिंगोरिया 
की सुनिता चौहान, कुकडेश्वर 
के गोपाल पारासर, गांधी नगर 
धानमण्डी जीरन के पवन कुमार, 
राजस्व कॉलोनी नीमच की 
योगीता, रतनगढ के गोपालकृष्ण, 
हासपुर की घीसीबाई आदि ने 
अपनी समस्याओं से संबंधित 
आवेदन प्रस्तुत किए।

अपर कलेक्टर ने की जनसुनवाई 
65 आवेदकों की सुनी समस्याएं

अठाना 28 जनवरी (निप्र)। 
समीपस्थ सरोदा में ग्राम भारती 
जिला नीमच महेश जी ने 76वे 
गणतंत्र दिवस पर सभी को 
संबोधित किया विद्या भारती परिचय 
के साथ में वर्तमान चुनौतियों पर 
भी अपने प्रकाश डाला हम सबको 
अपना लक्ष्य ध्यान में रखकर एक 
ही दिशा में कार्य करना चाहिए । 
कन्हैया लाल विश्वकर्मा तहसील 
प्रमुख जावद रामचंद्र धाकड़ पूर्व 
सरपंच विद्यालय के अध्यक्ष महेंद्र 
सिंह सिसोदिया विद्यालय संयोजक 
ऊंकार लाल धाकड़ गणपत गुर्जर 
सहित अन्य गणमान्य नागरिकों 
की उपस्थिति में झंडा वंदन कर 
कार्यक्रम का शुभारंभ किया गया 

। भैया बहनों ने गीत कविता 
डांस आदि कार्यक्रम प्रस्तुत किए 
। प्रसाद पिंटू गुर्जर गोठा पंकज 
वनीहारा गोठा, ग्राम पंचायत सरोदा 
की ओर से की गई । 

कार्यक्रम में विद्यालय के 
अभिभावक पालक पूर्व छात्र 
पूर्व पालक संयोजक मंडल के 
सदस्य आचार्य परिवार भैया बहन 
मातृशक्ति व आसपास के गांव 
से रूपपुरा सकतपुरिया चड़ोल 
जैतपुरा आटा गोटा गोठलाई मेघपुरा 
गुर्जरखेड़ी से उपस्थित रहे । भैया 
बहिनों को पुरस्कार प्रदान किए । 
कार्यक्रम का संचालन विद्यालय 
के प्रधानाचार्य प्रहलाद सिंह राठौड़ 
द्वारा किया गया ।

विद्या भारती ग्राम द्वारा गणतंत्र 
दिवस बड़े धूमधाम से मनाया गया

खोर 28 जनवरी (निप्र) । 
ग्राम खोर के निवासी युवा ठेकेदार 
राकेश प्रजापत की एक अनूठी 
पहल के चलते ग्राम खोर में 
उपस्थित शासकीय पीएम राइस 
स्कूल के लगभग समस्त छात्र-
छात्राओं को समाज सेवा को ध्यान 
में रखते हुए स्कूल प्राचार्य महोदया 
श्रीमती ज्योति पांडे से सहमति 
प्रदान कर जूते एवं मोझे निशुल्क 
सांस्कृतिक कार्यक्रम के अंतर्गत 
वितरण किए गए । वही स्कूल 
परिवार की और से एक सांस्कृतिक 
कार्यक्रम का आयोजन आयोजित 
किया गया जिसके अंतर्गत 
मुख्य अतिथि में आमंत्रित कर 

भामाशाह राकेश प्रजापत, गुंजन 
पिता राकेश प्रजापत, मोहन नाथ 
योगी, गौतम सुथार, संजय कुमार 
पांड्या उपस्थित रहे । जहां स्कूल 
परिवार एवं उच्च कक्षा के छात्र-
छात्राओं के द्वारा सभी अतिथियों 
का आदर्श सत्कार भी किया गया 
तत्पश्चात स्कूल परिवार के द्वारा 
पूरे वर्ष में उत्कृष्ट छात्र-छात्राओं 
को मुख्य अतिथियों के कार्यक्रमों 
द्वारा सम्मानित कर पुरुस्कृत किया 
गया वहीं दूसरी ओर पुरुस्कार 
आयोजन के पश्चात सांस्कृतिक 
कार्यक्रम में छात्र-छात्राओं के 
द्वारा भिन्न-भिन्न देश भक्ति तो 
वही लोकगीत पर सुंदर नृत्य का 

प्रस्तुतीकरण किया गया वहीं स्कूल 
परिवार ने उक्त सराहनीय निशुल्क 
वितरण कार्यक्रम हेतु भामाशाह 
प्रजापत परिवार का आभार प्रकट 
किया और शाला परिवार ने संदेश 
दिया कि इस प्रकार के कार्यक्रम से 
हर समाज हर वर्ग के व्यक्ति को 
संदेश मिलेगा की आज के इस युग 
में समाज सेवा ही सर्व धर्म समाज 
सेवा होकर परोपकार का मार्ग है 
और आने वाली पीढ़ियों को शिक्षा 
के क्षेत्र में यदि बढ़ावा देना है तो 
इस प्रकार का सराहनीय कदम 
प्रजापत परिवार की ओर से बढ़ाया 
गया है ठीक उसी प्रकार सबको 
आगे आना चाहिए ।

ग्राम खोर के युवा समाज सेवी राकेश प्रजापत के द्वारा अति सराहनीय 
पहल एवं शाला परिवार की ओर से संस्कृत कार्यक्रम संपन्न

नीमच 28 जनवरी (निप्र)। 
प्रदेश कांग्रेस कमेटी के अध्यक्ष 
जीतू पटवारी अ.भा. कांग्रेस कमेटी 
अल्पसंख्यक विभाग के चेयरमैन 
व सांसद इमरान प्रतापगढ़ी,प्रदेश 
कांग्रेस कमेटी अल्पसंख्यक विभाग 
के प्रदेश अध्यक्ष अलीम शेख नीमच 
जिला कांग्रेस कमेटी के प्रभारी हर्ष 
विजय गहलोत नीमच जिला कांग्रेस 
कमेटी के अध्यक्ष अनिल चौरसिया 
रामपुरा ब्लॉक कांग्रेस  अध्यक्ष 
राजेश राजु गरासीया की सहमति 
से नीमच जिला कांग्रेस कमेटी 
अल्पसंख्यक विभाग के जिला 
अध्यक्ष हिदायत उल्लाह खान ने 

मनासा विधानसभा क्षेत्र की रामपुरा 
ब्लॉक कांग्रेस कमेटी अल्पसंख्यक 
विभाग के ब्लॉक अध्यक्ष पद पर 
मुबारक हुसैन मंसूरी को नियुक्त 
किया गया इस अवसर पर नीमच 
जिला कांग्रेस कमेटी के अध्यक्ष 

नीमच 28 जनवरी 
(निप्र)। अखिल 
भारतीय कांग्रेस कमेटी 
अल्पसंख्यक विभाग के 
अध्यक्ष व सांसद इमरान 
प्रतापगढ़ी के आदेश 
अनुसार मध्य प्रदेश 
कांग्रेस कमेटी अल्पसंख्यक विभाग 
के अध्यक्ष अलीम शेख ने मध्य 
प्रदेश कांग्रेस कमेटी के अध्यक्ष जीतू 
पटवारी की समिति से म. प्र. कांग्रेस 

कमेटी अल्पसंख्यक 
विभाग के उर्जावान सक्रिय 
पदाधिकारी को दिल्ली 
विधानसभा चुनाव में 
अलग-अलग जिम्मेदारी 
सौंपी जिसके तहत नीमच 
जिला कांग्रेस कमेटी 

अल्पसंख्यक विभाग के जिला अध्यक्ष 
हिदायत उल्लाह खान को दिल्ली 
कालकाजी विधानसभा क्षेत्र क्रमांक 
55 का सह प्रभारी नियुक्त किया ।

हिदायत उल्लाह खान दिल्ली कालकाजी 
विधानसभा क्षेत्र के सहप्रभारी बनाए गए

मुबारीक मंसूरी रामपुरा ब्लॉक कांग्रेस 
अल्पसंख्यक विभाग के ब्लॉक अध्यक्ष नियुक्त

नीमच । आर्य समाज 
के युवा संगठन सार्वदेशिक 
आर्यवीर दल का 97वां स्थापना 
दिवस आर्यवीर दल जिला 
नीमच द्वारा ग्राम रावणरूंडी 
स्थित रामधाम मंदिर शाखा में 
आर्यवीर, वीरांगनाओ के मध्य 
मनाया गया जिसमें, शाखा 

सार्वदेशिक आर्यवीर दल का 97वां स्थापना 
दिवस 26 जनवरी को मनाया गया

संचालिका तनिषा माली, खुशी 
माली, हर्षिता एवं जया ने सभी 
आर्य वीरांगनाओं को संयुक्त 
योगाभ्यास करवाया, लाठी एवं 
नियुद्धं अभ्यास कर ओम ध्वनि 
व गायत्री मंत्र का पाठ किया।

आर्यवीर दल के जिला 
संचालक प्रवीण आर्य ने 
बताया की आर्य वीर दल की 
स्थापना स्वामी श्रद्धानंद जी 
द्वारा स्थापित गुरूकुल इंद्रप्रस्थ 
दिल्ली में 26 जनवरी 1929 
को की गई थी जिसमें महात्मा 
हंसराज जी की अध्यक्षता 
में यज्ञ कर संपन्न हुई। जिला 
बौद्धिक मंत्री मुकेश आर्य ने 
शाखा में तिरंगे के साथ 76वें 
गणतंत्र दिवस राष्ट्रीय पर्व पर 
विचार प्रस्तुत किये सहित । 
कार्यक्रम में 30 आर्यवीर-
वीरांगनाओं ने भाग लिया। इस 
अवसर पर  आर्यवीरांगनाओं 
ने सदस्यता आवेदन पत्र प्राप्त 
किए।

नीमच । आधार कार्ड में 
नाम,जन्म तारीख या पता जैसे 
संशोधन कराने के लिए आमजन 
कई दिनों से परेशान हो रहे 
है,जिसका बड़ा कारण यह है की 
जिले के नीमच एवं मनासा नगर 
में लोकसेवा में आधार सेवा पूरी 
बंद हैं, यहाँ कोई संशोधन नहीं 
हो रहा है बल्कि अन्य अधिकतर 
आधार केंद्रों पर भी संशोधन की 
सुविधा को बंद कर दिया गया 
है। नीमच में 10 आधार केन्द्रो 
में से एक मात्र जिला मुख्यालय 
पर दशहरा मैदान स्थित डाकघर 
में संचालित आधार सेंटर पर ही 
यह काम हो रहे है। अन्य आधार 
केन्द्र पर सिर्फ मोबाइल नंबर 
अपडेट का काम हो रहा हैं। ऐसे 
में रोजाना जिले भर से सैकडों 
लोग आधार में संशोधन कराने 
में बहुत परेशान हो रहे हैं,लेकिन 
जिम्मेदार प्रशासन व समस्या की 
जानकारी के बावजूद विधायक, 
सांसद का इस और ध्यान नहीं 
है। मंगलवार को आमजन की 
शिकायत पर कांग्रेस के प्रदेश 
सचिव व जिला पंचायत सदस्य 
तरूण बाहेती ने आधार संशोधन 
केंद्र मुख्य डाकघर पर पहुंच 
जनता की समस्या को जाना और 
कलेक्टर हिंमाशु चंद्रा को अवगत 
कराया।

बाहेती ने कलेक्टर को बताया 
कि जिले में कई सेंटर बंद होने से 
आम जनता नीमच के एक मात्र 
आधार संशोधन केन्द्र नीमच के 
मुख्य डाकघर में आ रही हैं। जहाँ 
प्रतिदिन अत्यधिक भीड़ को देखते 

हुए एक दिन पहले अगले दिन 
आने के लिए सिमित संख्या में 
टोकन दिए जाते हैं। इसमें भी भीड़ 
ज्यादा होने से कई लोग टोकन से 
वंचित रह जाते हैं। ऐसे में लोगों 
को 2-3 दिन आधार संशोधन में 
लग रहा है । इसके अलावा भी 
कई बार तकनीकी समस्या आने 
से सर्वर बंद हो जाता हैं जिससे 
घंटों समय लग जाता हैं। श्री 
बाहेती ने कलेक्टर को बताया कि 
लोगों ने उन्हें समस्या बताई जिस 
पर वे खुद आधार केंद्र पहुंचे 
और स्थिति को देखा। जहां बडी 
संख्या में लोगों की लाइन लगी 
हुई थी। आधार संशोधन के लिए 
उन्हें यहां सुबह 7 बजे से ही लोग 
आकर खड़े हो जाते है और उन्हें 
10 बजे डाकघर खुलने के बाद 
फार्म व टोकन दिए जाते हैं। यहां 
नीमच क्षेत्र के अलावा सरवानिया 
महाराज, थड़ोली,मोरवन,मनासा 
आदि स्थानों से रोज अपने बच्चों 
व महिलाओं को लेकर आ रहे 
हैं, क्योंकि जिसके आधार में 
संशोधन करवाना हैं उसे सेंटर 

आना अनिवार्य होता है । कई बार 
तो फॉर्म नहीं मिलने व काम नहीं 
होने पर लोगों को वापस लौटना 
पड़ता है। इस कारण 3-4 दिनों 
तक बच्चे स्कूल भी नहीं जा पाते 
है। 

एक दिन में सिर्फ 50 लोगों 
को दिया जाता टोकन - जिला 
पंचायत सदस्य बाहेती ने बताया 
कि इस संबंध में उन्होंने डाकघर 
के जिम्मेदार अधिकारियों से चर्चा 
की तो पता चला यहां वे एक दिन 
में सिर्फ 50 लोगों के आधार में 
संशोधन का काम करते है । वैसे 
तो रोज 100-200 से ज्यादा 
लोग आते है लेकिन डाकघर के 
द्वारा सिर्फ 50 को टोकन दिया 
जाता है । ऐसे में बाकी जो लोग 
सुबह से आकर इंतजार करते है 
उन्हें परेशान होना पडता है । 3-4 
दिनों तक चक्कर लगाने के बाद 
उनके आधार में सुधार हो पाता है 
। जावद सेंटर पर भी सीमित काम 
होने से वहां के लोग भी संशोधन 
करवाने नीमच आ रहे हैं 

बाहेती ने कलेक्टर से 

चर्चा कर समस्या निराकरण 
की मांग की - श्री बाहेती ने 
कहा कि आजकल हर जगह 
आधार महत्वपूर्ण है एवं वर्तमान 
में केवाईसी का काम भी ज्यादा 
हो रहा हैं ऐसे में जिन लोगों के 
आधार में कोई भी अपडेट कराना 
है तो वह इन केंद्रों पर जाते है। 
वैसे तो में जिले में कई आधार 
केंद्र की आईडी चल रही है 
लेकिन संशोधन का काम डाकघर 
के अलावा कहीं नहीं हो रहा है 
। इस संबंध में श्री बाहेती ने 
आमजनों के सामने ही कलेक्टर 
हिमांशु चंद्रा को फोन लगाकर पूरी 
स्थिति से अवगत कराया । उन्होंने 
कहा कि आधार में संशोधन करने 
की सुविधा अन्य केंद्रों पर शुरू 
की जाए। पूरे जिले भर के लोगों 
को नीमच जिला मुख्यालय आना 
पडता है। 

इस पर कलेक्टर ने उचित 
निराकरण करने का आश्वासन 
दिया है। बाहेती ने जिला कलेक्टर 
से मांग करी की आधार केंद्र 
पर दिनभर लोग परेशान होते थे 

वहां उन्हें बैठने एवं पेयजल, 
शौचालय की व्यवस्था उपलब्ध 
करवाई जाए।

जानकर भी मूक दर्शक 
बने हुए सांसद- विधायक 
- कांग्रेस नेता बाहेती ने क्षेत्र के 
जनप्रतिनिधियों पर आरोप लगाए 
हैं कि वे वैसे तो कई मंचों से 
आमजनों को सुविधा प्रदान करने 
के गुणगान करते है, पर वास्तव 
हकीकत उससे अलग है । आधार 
संशोधन जैसे जरुरी व महत्वपूर्ण 
काम लिए लोगों को इतना परेशान 
होना पड़ रहा है लेकिन कभी भी 
सत्ता पक्ष के जनप्रतिनिधि चाहे 
विधायक दिलीपसिंह परिहार हो या 
फिर सांसद सुधीर गुप्ता,कोई भी 
इस ओर ध्यान देने को तैयार नहीं 
है। हालात यह है कि कुछ दिनों 
पहले आधार संसोधन केंद्र पर 
विवाद के हालात बने थे, जिसका 
मुद्दा मीडिया ने उठाया था, लेकिन 
समस्या के बारे में जानकर भी 
सांसद-विधायक मूक दर्शक बने 
हुए हैं, इससे ज्यादा अचरज की 
बात क्या होगी,  लेकिन इनको 
जनता की समस्याओं से कोई 
मतलब नहीं हैं। पिछले 2 माह 
से समस्या खड़ी है, जनप्रतिनिधि 
चाहे तो यह सुविधा पूरे जिले भर 
स्थित केंद्रों पर शुरू करवा सकते 
है जिससे एक ही केंद्र पर इतने 
लोगों को घंटों तक परेशान नहीं 
होना पड़ेगा लेकिन सत्ताधीश नेता 
सिर्फ वोट लेने तक ही जनता 
से मतलब रखते हैं, जनता की 
तकलीफ से उन्हें कोई मतलब 
नहीं है।

जिले में नीमच मनासा लोकसेवा में आधार सेवा पूरी 
बंद,आधार संशोधन के लिए जनता परेशान

w आमजन की शिकायत पर नीमच डाकघर के आधार केन्द्र पहुंचे कांग्रेस नेता तरूण बाहेती
w लोगों की समस्या से जिला कलेक्टर को कराया अवगत, जल्द निराकरण की मांग

भरत यादव की जगह अब सिबि चक्रवर्ती 
सीएम के सचिव, 12 कलेक्टर भी बदले
भोपाल 28 जनवरी 

(एजेंसी)। राज्य सरकार ने 
सोमवार देर रात मुख्यमंत्री के 
सचिव सहित 42 आइएएस 
अधिकारी बदले दिए। 
मुख्यमंत्री के सचिव भारत 
यादव की जगह आयुक्त खाद्य 
नागरिक आपूर्ति एवं उपभोक्ता 
संरक्षण सिबि चक्रवर्ती को 
मुख्यमंत्री का सचिव बनाया 
गया है, साथ ही उन्हें आयुक्त 
नगरीय प्रशासन एवं विकास 

का अतिरिक्त प्रभार दिया गया 
है। वहीं, भरत यादव को एमडी 
मप्र सड़क विकास निगम 
बनाया गया है।

अविनाश लवानिया को 
एमडी मप्र सड़क विकास 
निगम (एमपीआरडीसी) से 
स्थानांतरित करके मप्र पावर 
मैनेजमेंट कंपनी लिमिटेड 
जबलपुर का एमडी बनाया गया 
है। वहीं, प्रदेश के 12 जिलों 
के कलेक्टर भी बदले गए हैं। 

इनमें तीन महिला अधिकारी 
हैं। 2015 बैच के आइएएस 
अधिकारियों को भी कलेक्टरी 
दी गई है। वहीं, परिवहन सचिव 
मनीष सिंह को जेल विभाग 
के साथ परिवहन विभाग का 
सचिव बनाया गया है। 

सीईओ जिला पंचायत गुना 
के सीईओ प्रथम कौशिक को 
उज्जैन का अपर कलेक्टर एवं 
श्री महाकालेश्वर मंदिर का 
प्रशासक बनाया गया है।

अनिल चौरसिया रामपुरा ब्लॉक 
कांग्रेस कमेटी के अध्यक्ष राजेश 
राजू गरासिया रामपुरा नगर पंचायत 
उपाध्यक्ष विजयराज सिंह चन्द्रावत 
की उपस्थिति में मुबारक मंसूरी को 
नियुक्ति पत्र जारी कर शुभकामनाएं 
दी।


